
GOUVÈNÈ CUOMO ANONSE ANNE KRESS AP TRAVAY KÓM KO-PREZIDAN 

KONSÈY DEVLOPMAN EKONOMIK REJYONAL FINGER LAKES 
 
 
Gouvènè Andrew M. Cuomo jodia te anonse Prezidan Kolèj Kominotè Monroe Dr. Anne 
M. Kress ap Sèvi kòm ko-prezidan akademik nan Konsèy Devlopman Ekonomik 
Rejyonal Finger Lakes. Dr. Kress ap ranplase Joel Seligman, ki te travay nan Konsèy la 
depi 2011, anvigè imedyatman. 
 
“Konsèy Devlopman Ekonomik Rejyonal Finger Lakes te fè anpil pwogrè sou dènye 
senkan ki sot pase yo nan kondwi kwasans ekonomik, renove rejyon an epi kreye plizyè 
milye travay ki peye byen,” Gouvènè Cuomo te deklare. “Mwen fyè pou m akeyi Dr. 
Anne Kress kòm ko-prezidan Konsèy Rejyonal la pou kontinye tandans sa kap monte 
epi kenbe Finger Lakes ale delavan. Mwen ta renmen remèsye Joel Seligman pou 
lidèchip fòmidab li ansanm avèk angajman nan Konsèy la, epi swete l bòn chans nan 
ane kap vini yo.” 
 
“Grasa FLREDC, e daprè lidèchip egzanplè Joel Seligman, rejyon nou an te fè pwogrè 
ekonomik enpòtan nan ane ki sot pase yo,” Dr. Anne M. Kress te deklare. “Avèk resan 
inisyativ Prim Revitalizasyon Upstate, opòtinite pou Finger Lakes kontinye travay 
enpòtan l pou devlope menm pi gran. Ansanm, nou ka e nou pral fè rejyon an ale 
delavan, asire ke manm yo nan kominote nou an ka gen aksè a wout pwosperite epi jwi 
avni ekonomik ki pi bon. Mwen remèsye Gouvènè Cuomo pou lonè nouvo wòl sa a e 
map rete tann pou m travay avèk tout manm yo nan FLREDC pou avanse efò Konsèy la 
ansanm avèk transfòmasyon rejyon nou an.” 
 
Dr. Anne M. Kress te sèvi kòm prezidan Kolèj Kominotè Monroe nan Rochester depi 
2009. Karyè l kouvri plis pase 30 ane nan edikasyon siperyè avèk enterè spesyal nan 
sijè yo ki gen rapò a aksè etidyan ak siksè, devlopman mendèv, edikasyon jeneral, 
teknoloji, ak entèseksyon ant edikasyon liberal tradisyonèl ak rezilta ansèyman ki 
esansyèl nan 21yèm syèk la. 
 
Dr. Kress se prezidan Lig pou Inovasyon nan Konsèy Administrasyon Kolèj Kominotè 
ak yon direktè Administrasyon nan Kolèj Komimotè a nan Asosyasyon Ameriken Kolèj 
Kominotè yo. Dr. Kress aktyèlman ap travay nan FLREDC, li se yon adminstratè nan 
New York Power Authority, Ofisye nan Konsèy administrasyon NYS Photonics, 
Administratè nan Fondasyon SUNY Research e li te patisipe nan règleman sou 
edikasyon siperyè nan alafwa nivo eta ak nasyonal pandan plizyè ane. 

Dr. Kress te resevwa yon doktora nan edikasyon siperyè administrasyon, metriz ak 
degre bakaloreya nan Angle, ak yon bakaloreya avèk onè nan finans yo tout nan 
Inivèsite Florida. Lokalman, li te travay nan konsèy Rochester Business Alliance, 
Greater Rochester Enterprise, United Way of Greater Rochester, ansanm avèk Hillside 
Work-Scholarship Connection. Sena Eta New York te onore Dr. Kress kòm yon fi 
distenksyon, pa Konsèy Fi Rochester Business Alliance avèk prim Athena li a, ansanm 
avèk Rochester YWCA avèk Prim Empowering Women li a.  
 
Resan envestisman yo grasa inisyativ Konsèy Rejyonal Ekonomik Finger Lakes te ede 
bati sou pwen fò rejyon an epi kreye 25,000 nouvo djò depi 2011. Gade nan lavni, zòn 
Rochester a pa twò lontan de sa te chwazi kòm sit pou yon Enstiti Nasyonal pou 
Inovasyon Manifakti santre sou domèn fotonik entegre, ke Eta te angaje $250 milyon an 
sipò. FLREDC te jwenn nominasyon Gouvènè Cuomo tou kòm Pi Bon Plan Benefisye 
URI nan Desanm 2015 pou plan stratejik li, ki rele “Ini pou Siksè: Finger Lakes 
Delavan.” Nan kad sa, Finger Lakes ap resevwal $500 milyon sou senkan pou finanse 
pwojè ki pral reponn a objektif plan yo pou kreye travay, ogmante envestisman prive, 
ogmante richès epi redwi povrete. Plan URI rejyon Finger Lakes konpoze de twa 
endistri regwoupe, oswa pilye ki pral aji kòm motè prensipal pou travay ak kwasans 
pwodiksyon: optik, fotonik ak imaj; agrikilti ak pwodiksyon mnaje; ak pwochen jenersyon 
manifakti ak teknoloji. 
 
Konsènan Konsèy Devlopman Ekonomik Rejyonal yo 
 
Insyativ Konsèy Devlopman Ekonomik Rejyonal la se yon eleman enpòtan nan apwòch 
transfòmasyon Gouvènè Andrew M. Cuomo nan envestisman ak devlopman ekonomik 
Eta a. Nan lane 2011, Gouvènè Cuomo te kreye 10 Konsèy Rejyonal pou devlope plan 
estratejik alontèm pou kwasans ekonomik pou rejyon yo. Konsèy yo se patenarya piblik-
prive ki fòme avèk espè lokal ak moun ki konsènen ki nan biznis, akademi, gouvènman 
lokal ak òganizasyon ki pa nan gouvènman. 
 
Pou jwenn plis enfòmasyon sou FLREDC, vizite 
http://regionalcouncils.ny.gov/content/finger-lakes. 

